
Alt rokið sum hevur verið um Eik 
Banka, nú Betri Banka og alt rok­
ið um gamla TF Holding, um vald 
og um ov stórt virksemi í føroyska 
samfelagnum kundi verið loyst á 
ein heilt annan hátt.

Tað er ikki neyðugt, at savna ov 
stórt vald á einum stað, so sum í 
Betri-samtakinum. 

Poul Michelsen landsstýrismað­
ur vil lóggeva ímóti, at somu fólk 
ganga aftur – og fyri at byrjga ímóti 
politiskari uppílegging hevur sam­
takið býtt stjórauppgávarnar ímill­
um nakrar persónar.

Við eini eginogn upp á tríggjar 
milliardir, so er Betri samtakið ein 
mastodontur í føroyska samfelag­

num. Onkur vil halda, at tað er gott. 
Men gott fyri hvønn?

Hvør er tað, sum hevur valdið í 
hesum risanum? Tað er so ikki van­
ligi brúkarin, sum annars hevur 
rindað gildið.

Góði gamli Sparikassin hevði 
slagorðið »Fólksins peningastovn­
ur«. Eingin átti Sparikassan, talan 
var um ein grunn, ein sjálvsognar­
stovn. 

Síðani vóru tað teir smørtu 
menninir, sum komu at valdinum. 
Sparikassin var alt for ómodern­
aður. Hann skuldi vera ein banki 
við høgum stjóralønum, váðafús­
um virksemi, skuldi ganga á odda 
og fara á Børsin, og fólk skuldu 

umleggja sína uppsparing – eisini 
barnauppsparingar – til partabrøv, 
sum vit skuldu lokkast at keypa.

Alt hetta endaði við, at gamli 
vælrikni fólksins peningastovnur 
fór so logandi á heysin. Góðvarnu 
partaeigararnir mistu alt, sum teir 
høvdu sett í. Tíbetur var ein dansk­
ur garantiur, sum loftaði bank­
anum, so vit sluppu undan enn 
einum tyngjandi bankamáli. Tvær 
milliardir vórðu settar bankan, sum 
nú kundi koyra víðari undir Finan­
siel Stabilitet. 

Hetta var ikki ein varandi loysn, 
tí varð bankin seldur til TF Holding, 
sum nú kallast Betri.

Fólkið hevur so sanniliga rindað 

fyri monopolfyritøkuna Trygging­
arsambandið Føroyar/Tryggingar­
felagið Føroyar/Betri.

Felagið sum eigur gamla Spari­
kassan er uppi í so nógvum. Har er 
íløguvirksemi, tryggingar, felagið 
eigur handilsbygningar fyri næstan 

200 milliónir, og fer nú eisini undir 
íbúðarbygging. 

Alt hetta er uttan iva sera 
spennandi. Men hvat við, at gamla 
tryggingin nú gevur Føroya fólki 
eina gávu? Hvat við at geva okkum 
gamla sparikassan aftur? Stovnið 
ein sjálvsognargrunn, sum fær 
bankan sum gávu til Føroya fólk.

Tá fer fólkið at hava stóra virð­
ing fyri tykkum, og vit fáa aftur ein 
skikkiligan og óheftan sparikassa 
at fíggja sethús í Føroyum.

GEVIÐ OKKUM SPARIKASSAN AFTUR

Gamli sparikassin var 
»Fóksins peningastovnur«

Frá Kvívíkar kommunu 
Um broyting av byggisamtykt v.m. 

Sambært løgtingslóg nr. 13 frá 21. mai 1954 um byggisamtykt og bygdaplan hevur bygdaráðið í 
Kvívíkar kommunu á fundi 24.05.2018 samtykt at broyta byggisamtyktina.  

Broytingin fevnir um matr. nr 1a, 2a og partur av 3a í Leynum. Økið verður broytt frá J: 
Landbúnaður o.a. til F: Almenn tænasta 

 
Kortini yvir núverandi byggisamtykt og broytingina síggjast á heimasíðuni hjá Kvívíkar kommunu.  

Almenna byggisamtyktin saman við korti við broytingini dagf. 05.05.2018 síggjast á 
kommunuskrivstovuni til almenna eftirskoðan í tíðarskeiðinum frá 11.06.2018 til 04.07.2018.  

Mótmæli og broytingaruppskot skulu sendast skrivliga til kvivik@kvivik.fo og verða kommununi í 
hendi seinast 6 vikur eftir kunngerðardegnum. 

Frá Kvívíkar kommunu 
Um broyting av byggisamtykt v.m. 

Sambært løgtingslóg nr. 13 frá 21. mai 1954 um byggisamtykt og bygdaplan hevur bygdaráðið í 
Kvívíkar kommunu á fundi 24.05.2018 samtykt at broyta byggisamtyktina.  

Broytingin fevnir um matr. nr 7a í Leynum. Økið verður broytt frá J: Landbúnaður o.a. til B: 
Bústaðarøki 

 
Kortini yvir núverandi byggisamtykt og broytingina síggjast á heimasíðuni hjá Kvívíkar kommunu.  

Almenna byggisamtyktin saman við korti við broytingini dagf. 05.05.2018 síggjast á 
kommunuskrivstovuni til almenna eftirskoðan í tíðarskeiðinum frá 11.06.2018 til 04.07.2018.  

Mótmæli og broytingaruppskot skulu sendast skrivliga til kvivik@kvivik.fo og verða kommununi í 
hendi seinast 6 vikur eftir kunngerðardegnum. 

 
 


